
enetarik idatzi du Emma-
D nuel Carrérek, gehiago

idatziko ez zuela noizbait
esan bazuen ere. Parisen,
1957an jaio eta bertan diploma-
tu zen Institut d'études politi-
ques erakundean. Zinemagin-
tzara hurbildu da, aldizkarietan
hasieran, kritikaren bitartez; ge-
roago gidoialari zein zuzendari,
askotan bere liburuen moldake-
tak eginez. Gutxi da, halere, Ca-
rrereri buruz dakiguna; alde ba-
tetik, eleberrietan kontatu nahi
izan diguna; bestetik, egunka-
rietan agertu dena: depresiora-
ko joera duela, psicoanalisia
egin zuela, fedea eta agnostizis-
moa tartekatu dituela...

Ama, Héléne Carrére D En-
causse (1929) du, politikaria eta
historiagilea, Errusiako kultu-
ran aditua eta jakituna, Fran-
tziako  Akademiako  kidea,
1990tik aurrera. Hortaz, Carre-
rek duen Errusiarekiko lotura:
Errusiar eleberri bat (2008) eta Li-
monov (2011) horren eredu di-
ra. Erresuman (2014) bizi izan
zuen fede konbertsio prozesua
jarri zuen mahai gainean, Jain-
koarekiko harremana, kristau-
tasunaren sorreraren historia-
ren inguruko espekulazioare-
kin batera, ebanjelioen arteko
kontraesanetatik abiatuta.

Inork baino hobeto nahasi di-
tu Carreérek, nobelagintzarako
bidean, biografia, autofikzioa
eta kazetaritza. Elkarrizketetan
esan ohi du ez zaiola gehiegi
gustatzen eleberria kontzeptu
moduan, hartu duen norabi-
dea, generoarekin etortzen di-
ren balditzak direla eta. Berak
egiten duena ez dela bakarrik
fikzioa, fikzioa balitz bezala ida-
tzita badago ere.

1983ko L ‘amie du jaguar obra-
rekin debutatu zuenetik, inkon-
formismoa izan du leitmotiv
Carrerek. Eta originaltasuna.

Emmanuel Carrére, frantziako idazlea

Ikzioan bizi

1986ko Bibotea-n huskeria txiki
batetik paranoia erraldoi bat
eraiki zuen. Nazioarteko ospea
Aurkarierekin  heldu zitzaion
2000.ean, bere bizitza osoa ge-
zur handi batean ardaztu zuen
gizonaren zorigaitz familiarra.
Zirrara eragin dezaketen gaiez

baliatu da maiz, jasotako gerta-
kariak eta pertsonaia historiko-
ak erabiliz, literaturaren baitara
heltzeko. “Istoria banekin. Egia
ez”, idatzi zuen behin Carlos
Fuentesek. Nork erabakitzen du
zer den errealitatea, zer, sines-

garria literaturan eta mun-

duan? Carrérek ez du objektibi-
tatean sinesten —bere literatura
bizitzatik hartutako elementue-
kin eginda egon arren-, ezin du
errealitate bat erakutsi aurretik
bereganatu ez badu.

Truman Capoteren alboan
(maisutzat duena), paralelismo-

Debutatu zuenetik,
inkonformismoa
izan du ‘leitmotiv’
Carrerek. Eta
originaltasuna

ak nabariak dira, bainalehenen-
goak gauzen testigantza leiala
ematen zuen, era amoralean,
hotzenean, narrazioan parte
hartu gabe, hirugarren pertso-
na bat hautatuz; Carrere, aldiz,
ez dainoiz idazten duenatik eza-
batzen eta lehenengo pertsona-
ren bitartez ekartzen du isto-
rioa, presentzia indartzeko. Bio-
grafia, lantzean behin, era zuze-
nean ukitu du, esate baterako,
Werner Herzog-i edo Philip K.
Dick-i buruzko ikerketetan.

Literatura gizartean eta kultu-
ran ez dauden egia batzuk aur-
kitzeko balio zaio Carréreri, eta
aurkitzen ez baditu, sortzeko be-
harrean jartzen da. Denona de-
na kausa pertsonala bihurtzen
du. Yogan (Anagrama, 2021)
berriro ere eztabaidatsu, diber-
tigarri, krudel eta zintzo aurkez-
tuda, etainoiz baino gehiago da
Carrére, osotasunean, eta ez li-
buruetako zalantzazko pertso-
naia, zehaztugabea, misterio-
tsua. Idazle bezala baldintza ba-
karra jartzen dio bere buruari:
ahalegin saihestuezin bat, hasie-
ra-hasieratik  bene-benetakoa
izateko.

Aitor Francos






